
OʻQISH SAVODXONLIGINI 
RIVOJLANTIRISHDA 
OʻQUVCHILARNING 

INDIVIDUAL PROFILI ASOSIDA 
MOSLASHTIRILGAN DIDAKTIK 

YONDASHUVLARNI ISHLAB 
CHIQISH

Oripova Dilnozaxon Abduvosi qizi
Namangan Davlat Universiteti 3-bosqich tayanch doktoranti

Annotatsiya: Ushbu maqolada oʻqish savodxonligini rivojlantirishda oʻquvchilarning individual xususiyatlari, kognitiv pro-
fillari va oʻqish strategiyalariga asoslangan moslashtirilgan didaktik yondashuvlar tahlil qilinadi. Maqolada zamonaviy 
pedagogik adabiyotlar asosida oʻquvchilarning individual farqlanishi, oʻqish savodxonligi komponentlari va differensial-
lashgan oʻqitish modellari oʻrtasidagi munosabatlar ochib beriladi. Tadqiqot natijalarida oʻquvchilarning individual profil
lariga mos keladigan didaktik strategiyalar tizimi va ularning samaradorligi baholash mezoni taklif etiladi.

Kalit so‘zlar: oʻqish savodxonligi, individual profil, moslashtirilgan didaktik yondashuv, differensiallashgan oʻqitish, kog-
nitiv xususiyatlar, oʻqish strategiyalari, pedagogik diagnostika.
Abstract: This article analyzes adaptive didactic approaches to developing reading literacy based on students’ individual 
characteristics, cognitive profiles, and reading strategies. The article reveals the relationships between students’ indi-
vidual differences, reading literacy components, and differentiated instruction models based on contemporary pedago
gical literature. The research results propose a system of didactic strategies corresponding to students’ individual profiles 
and criteria for assessing their effectiveness.

Key words: reading literacy, individual profile, adaptive didactic approach, differentiated instruction, cognitive character-
istics, reading strategies, pedagogical diagnostics.
Аннотация: В данной статье анализируются адаптированные дидактические подходы к развитию читательской 
грамотности на основе индивидуальных особенностей учащихся, их когнитивных профилей и стратегий чтения. В 
статье на основе современной педагогической литературы раскрываются взаимосвязи между индивидуальными 
различиями учащихся, компонентами читательской грамотности и моделями дифференцированного обучения. В 
результатах исследования предлагается система дидактических стратегий, соответствующих индивидуальным 
профилям учащихся, и критерии оценки их эффективности.

Ключевые слова: читательская грамотность, индивидуальный профиль, адаптированный дидактический подход, 
дифференцированное обучение, когнитивные особенности, стратегии чтения, педагогическая диагностика.

KIRISH
Zamonaviy ta’lim tizimida oʻqish savodxonligini shakllantirishning ahamiyati global darajada tan olingan 

boʻlib, PISA, PIRLS kabi xalqaro baholash dasturlari oʻqish kompetensiyalarini ta’lim sifatining asosiy indikatori 
sifatida belgilaydi. Oʻqish savodxonligi nafaqat matnlarni texnik jihatdan oʻqish qobiliyatini, balki matn mazmunini 
chuqur tushunish, tahlil qilish, baholash va turli kontekstlarda qoʻllash koʻnikmalarini oʻz ichiga oladi [1].

Biroq, pedagogik amaliyotda oʻquvchilarning individual kognitiv profillari, oʻqish strategiyalari va psixologik 
xususiyatlariga etarli darajada eʼtibor berilmayotganligi kuzatilmoqda. Standartlashtirilgan oʻqitish model-
lari barcha oʻquvchilar uchun yagona yondashuvni qoʻllaydi, bu esa individual imkoniyatlar va ehtiyojlarning 
hisobga olinmaganligiga olib keladi.

Tadqiqotlar koʻrsatadiki, oʻqish samaradorligidagi farqlar asosan oʻquvchilarning individual kognitiv xusu-
siyatlari, ong faoliyati turlari, ijtimoiy-madaniy konteksti va oldingi bilim bazasi bilan bogʻliq [2]. Shu munosabat 
bilan, oʻquvchilarning individual profillari asosida moslashtirilgan didaktik yondashuvlarni ishlab chiqish zarurati 
yuzaga keladi. 

Moslashtirilgan yondashuv har bir oʻquvchining oʻziga xos ehtiyojlari, imkoniyatlari va rivojlanish traektori-
yasiga mos keladigan pedagogik strategiyalar tizimini yaratishni nazarda tutadi. Bu yondashuv differentsial-
lashgan oʻqitish tamoyillariga asoslanib, oʻqish materiallarining murakkablik darajasi, oʻqitish usullari, mustaqil 
va guruhli ish shakllari hamda baholash vositalarini oʻquvchilarning haqiqiy imkoniyatlariga moslashtirishni 
talab etadi [3].

Hozirgi kunda pedagogik fanda individual profilni diagnostika qilish metodologiyasi va uni oʻqish savod
xonligini rivojlantirishda amaliy qoʻllash mexanizmlari yetarli darajada ishlab chiqilmagan. Maqolaning maqsadi 
oʻqish savodxonligini rivojlantirishda oʻquvchilarning individual profili asosida moslashtirilgan didaktik yonda
shuvlarning nazariy-metodologik asoslarini tahlil qilish va amaliy qoʻllash modelini ishlab chiqishdan iborat. 

MAVZUGA OID ADABIYOTLAR SHARHI
Tadqiqotda nazariy-analitik metodologiya qoʻllanilgan boʻlib, zamonaviy pedagogik, psixologik va didaktik 

adabiyotlarni tizimli tahlil qilish, qiyosiy-taqqosloviy va sintez usullari asosida oʻqish savodxonligini rivojlantir-
ishda individual profilga asoslangan yondashuvlarning konseptual modeli ishlab chiqildi. Oʻqish savodxonligi 
kontseptsiyasi zamonaviy pedagogikada multikompetent tushuncha sifatida tavsiflanadi.

L.S. Vygotskiy va uning davomchilari tomonidan ishlab chiqilgan madaniy-tarixiy nazariya oʻqish jarayonini 
ijtimoiy-madaniy vositachilik orqali rivojlanuvchi oliy psixik funksiya sifatida talqin qiladi [4].

Oʻqish savodxonligining funksional yondashuvi, PISA dasturida qoʻllaniladigan talqinga koʻra, matnni faqat 
dekodlash emas, balki turli maqsadlarda foydalanish, uni tushunish va baholash, shuningdek, matnlar bilan 
ishlash orqali oʻz bilim va imkoniyatlarini rivojlantirish qobiliyatini oʻz ichiga oladi [1].

Zamonaviy tadqiqotchilar oʻqish savodxonligini uch asosiy komponent orqali tavsiflaydlar: texnik kompe-
tensiya (dekodlash, oʻqish tezligi, tovush-harf munosabatlarini egallash), tushunish kompetensiyasi (mazmunni 
idrok etish, asosiy gʻoyani ajratish, ma’lumotni qayta ishlash), va metakognitiv kompetensiya (oʻz oʻqish jara
yonini monitoring qilish, strategiyalarni tanlash va sozlash) [5]. 

Oʻquvchilarning individual profili tushunchasi pedagogik psixologiyada kognitiv uslub, oʻqish strategiyalari 
tiplari, shaxsiy motivatsiya xususiyatlari va oldingi tajriba darajasini oʻz ichiga oluvchi murakkab konstruktsiya 
sifatida qaraladi. Individual profil diagnostikasi oʻquvchining kuchli va zaif tomonlarini, oʻqish kompetensiyalari 
rivojlanish zonasini, afzal koʻradigan oʻrganish usullarini va individual ehtiyojlarini aniqlashga qaratilgan [6].

TADQIQOT METODOLOGIYASI
Differentsiallashgan oʻqitish tamoyillari individual farqlarga javob beruvchi pedagogik strategiyalar tizimini 

yaratish uchun nazariy asos boʻlib xizmat qiladi. C. Tomlinson tomonidan ishlab chiqilgan differentsiallashgan 
oʻqitish modeli kontentni, jarayonni, mahsulotni va oʻqish muhitini oʻquvchilarning ehtiyojlariga moslashtirishni 
talab qiladi [3].

Moslashtirilgan didaktik yondashuvlar kontekstida uch asosiy differentsiatsiya strategiyasi ajratiladi: 
kontent differentsiatsiyasi (turli murakkablik darajasidagi matnlar taklif etish), jarayon differentsiatsiyasi (turli 
oʻqish strategiyalari va darslik yordamchilarini taqdim etish), mahsulot differentsiatsiyasi (tushunchani namoyon 
etishning turli usullarini qoʻllash).

Rossiya pedagogikasida individual yondashuvning klassik tamoyillari I.E. Unt, A.A. Kirsakova va boshqalar 
tomonidan ishlab chiqilgan boʻlib, ular oʻquvchining psixologik-pedagogik xususiyatlarini, qobiliyatlari va moyil-
liklarini hisobga olgan holda oʻqitish jarayonini tashkil etish zarurligini ta’kidlaydilar [7]. 

Oʻzbek pedagogikasida oʻqish savodxonligini shakllantirish masalalari Sh.A. Sharipov, N.A. Muslimov va 
boshqa tadqiqotchilar tomonidan oʻrganilgan boʻlib, ular oʻzbek tilining oʻziga xos xususiyatlarini hisobga olgan 
holda ona tilida oʻqish koʻnikmalarini rivojlantirish metodikasini ishlab chiqdilar [8].

Biroq, individual profil asosida moslashtirilgan yondashuv oʻzbek ta’lim tizimida yetarli darajada tadqiq 
etilmagan va amaliy tatbiq etilmagan. Xorijiy adabiyotlarda oʻqish savodxonligini rivojlantirishda moslashtirilgan 
yondashuvlarning samaradorligi bir qator empirik tadqiqotlar orqali tasdiqlangan.

Metakognitiv strategiyalar oʻqitish, individual ehtiyojlarga mos keladigan matnlar tanlash, va formativ baho-
lash vositalari oʻqish natijalarini sezilarli darajada yaxshilashga olib kelishi isbotlangan [9].

Shuningdek, raqamli texnologiyalarning rivojlanishi individual profilga asoslangan adaptiv oʻqish platfor
malarini yaratish imkoniyatini bermoqda, bu esa har bir oʻquvchining real vaqtda rivojlanish dinamikasini kuza-
tish va darhol pedagogik yordamni moslashtirishni taʼminlaydi [10].

TAHLIL VA NATIJALAR
Adabiyotlar tahlili asosida oʻqish savodxonligini rivojlantirishda oʻquvchilarning individual profili asosida 

moslashtirilgan didaktik yondashuvlarning konseptual modeli ishlab chiqildi. Model uchta asosiy komponentdan 
iborat: diagnostika komponenti (oʻquvchilarning individual profilini aniqlash), didaktik komponent (moslashtirilgan 
strategiyalar tizimi), va monitoring komponenti (rivojlanish dinamikasini kuzatish va yondashuvni sozlash).

Diagnostika komponenti oʻquvchining oʻqish savodxonligi darajasini, kognitiv uslubini, afzal koʻradigan 
oʻqish strategiyalarini va motivatsiya xususiyatlarini aniqlashni oʻz ichiga oladi. Oʻqish savodxonligi darajasi 
uchta parametr boʻyicha baholanadi: texnik mahorat (oʻqish tezligi, aniqlik, ravonlik), tushunish chuqurligi 
(literal, inferensial va kritik tushunish darajasi), va metakognitiv nazorat (oʻz oʻqish jarayonini monitoring qilish 
qobiliyati). Kognitiv uslub parametrlari vizual, audial yoki kinestetik ustunlikni, analitik yoki global ma’lumotni 
qayta ishlash usulini, reflektiv yoki impulsiv javob berish tendensiyasini oʻz ichiga oladi. 

Oʻqish strategiyalari profili matn bilan ishlash usullari (skanerlash, oʻqib chiqish, intensiv oʻqish), tushu
nishni qoʻllab-quvvatlash vositalari (vizualizatsiya, savol berish, xulosalash), va metakognitiv strategiyalar 
(rejalashtirish, monitoring, baholash) boʻyicha tavsiflanadi. Motivatsiya xususiyatlari ichki va tashqi motivat-
siya nisbati, oʻqishga boʻlgan qiziqish sohalari, muvaffaqiyatga erishish yoki muvaffaqiyatsizlikdan qoʻrqish 
orientatsiyasi orqali aniqlanadi. Didaktik komponent oʻquvchilarning aniqlangan individual profillariga mos 
keladigan moslashtirilgan strategiyalar tizimini oʻz ichiga oladi. 1-jadvalda oʻqish savodxonligi darajasiga qarab 
moslashtirilgan didaktik strategiyalar tipologiyasi keltirilgan.

1-jadval: Oʻqish savodxonligi darajasiga qarab moslashtirilgan didaktik strategiyalar

Oʻqish 
savodxonligi 

darajasi

Texnik mahorat 
strategiyalari Tushunish strategiyalari Metakognitiv strategiyalar

Boshlangʻich 
daraja (dekodlash 
bosqichi)

Tovush-harf munosabatlarini 
mustahkamlash, oʻqish 
tezligini oshirish mashqlari, 
takroriy oʻqish, audial qoʻllab-
quvvatlash

Vizual qoʻllab-quvvatlash 
(rasmlar, diagrammalar), 
sodda savollar orqali 
tushunishni tekshirish, kalit 
soʻzlarni ajratish

Oʻqish maqsadini belgilashga 
yoʻnaltirish, sodda monitoring 
strategiyalari (tushunmagan 
soʻzlarni belgilash)

Oʻrta daraja (ravon 
oʻqish bosqichi)

Oʻqish ravonligini rivojlantirish, 
ekspressivlik mashqlari, turli 
matn turlarida mashq qilish

Matnni qismlarga ajratish, 
asosiy gʻoyani aniqlash, 
sodda xulosalar chiqarish, 
grafik organizatorlar

Savol berish strategiyalari, 
oʻzini-oʻzi tekshirish, sodda 
rejalashtirish

Yuqori daraja 
(mustaqil oʻqish 
bosqichi)

Turli janr va murakkablikdagi 
matnlarni oʻqish, tezkor oʻqish 
texnikalari

Inferensial va kritik 
tushunish, tahliliy oʻqish, turli 
manbalardagi ma’lumotni 
sintez qilish

Murakkab metakognitiv 
strategiyalar (oʻqish 
strategiyalarini ongli tanlash va 
sozlash, baholash), oʻz-oʻzini 
tartibga solish

1-jadvalda keltirilgan strategiyalar oʻquvchining hozirgi rivojlanish darajasiga mos keladi va yaqin rivojlanish 
zonasida ishlashni taʼminlaydi. Har bir daraja uchun texnik, tushunish va metakognitiv jihatlarni muvozanatli 
rivojlantirish nazarda tutilgan. Boshlangʻich darajadagi oʻquvchilar uchun asosiy eʼtibor dekodlash koʻnikmala-
rini mustahkamlashga va literal tushunishni qoʻllab-quvvatlashga qaratilgan, audial va vizual yordamchilar keng 
qoʻllaniladi. Oʻrta darajadagi oʻquvchilar uchun ravon oʻqishni shakllantirish va tushunish chuqurligini oshirish 
ustunlik qiladi, grafik organizatorlar va qisman mustaqil strategiyalar joriy etiladi. Yuqori darajadagi oʻquvchilar 
uchun kompleks matnlar bilan ishlash, kritik tahlil va toʻliq mustaqil metakognitiv nazorat rivojlantiriladi. Bu 
darajalashtirilgan yondashuv har bir oʻquvchining individual imkoniyatlariga mos keladigan optimal pedagogik 
qoʻllab-quvvatlashni taqdim etadi.

Kognitiv uslub va afzal koʻradigan oʻqish strategiyalariga qarab moslashtirilgan didaktik yondashuvlar 
2-jadvalda tizimlashtirilib keltirilgan.

2-jadval: Kognitiv uslub va oʻqish strategiyalariga qarab moslashtirilgan didaktik yondashuvlar

Kognitiv uslub 
tipi

Afzal koʻradigan 
informatsiya 

kanali

Tavsiya etiladigan matn 
turlari va formatlar

Didaktik qoʻllab-
quvvatlash vositalari Baholash shakllari

Vizual-analitik
Vizual 
(diagrammalar, 
jadvallar, sxemalar)

Strukturalashtirilgan 
matnlar, infografikalar, 
jadvallar, diagrammali 
matnlar

Intellekt xaritalari, matn 
strukturasini vizualizatsiya, 
rangli kodlash, grafik 
organizatorlar

Vizual mahsulotlar 
(posterlar, 
sxemalar), yozma 
tahlillar

Audial-global
Audial (ovozli 
materiallar, 
muhokamalar)

Hikoya qiluvchi matnlar, 
dialoglar, badiiy adabiyot, 
intervyular

Ovozli kitoblar, guruhli 
muhokamalar, baland 
ovozda oʻqish, audio 
kommentariyalar

Ogʻzaki taqdimotlar, 
muhokamalar, 
podcast yaratish

Kinestetik-
amaliy

Harakatli va amaliy 
faoliyat

Qoʻllanma va 
koʻrsatmalar, amaliy 
vazifalar tavsifi, interaktiv 
matnlar

Rolga asoslangan oʻqish, 
fizik manipulyatsiya (matnni 
qayta tashkil etish), amali 
loyihalar

Amaliy loyihalar, 
model yaratish, 
demonstratsiya

Multimodal 
(aralash)

Turli kanallarni 
kombinatsiya qilish

Turli formatdagi matnlar, 
multimedia manbalar

Barcha vositalarning 
muvozanatlashgan 
kombinatsiyasi, tanlov 
imkoniyati

Tanlovli baholash 
shakllari, portfel

2-jadvaldagi tasnif oʻquvchilarning kognitiv xususiyatlari va afzal koʻradigan oʻqish usullariga mos 
keladigan didaktik yondashuvlarni tanlash imkonini beradi. Vizual-analitik oʻquvchilar uchun matn strukturasini 
koʻrsatuvchi vositalar, diagrammalar va grafik organizatorlar optimal samara beradi. Ular ma’lumotni tizimli 
va mantiqiy ketma-ketlikda qayta ishlashni afzal koʻradilar, shuning uchun strukturalashtirilgan matnlar va 
vizual qoʻllab-quvvatlash vositalari ularning tushunish samaradorligini oshiradi. Audial-global oʻquvchilar hikoya 
shaklidagi matnlarni, dialoglarni va badiiy adabiyotni yaxshiroq qabul qiladilar, guruhli muhokamalar va ovozli 
materiallar orqali tushunish chuqurlashadi. Ular ma’lumotni umumiy kontekstda va munosabatlar orqali idrok 
etadilar, shuning uchun narrativ strukturalar va ijtimoiy oʻqish faoliyatlari ularning oʻqish savodxonligini rivojlan-
tirishda samarali hisoblanadi.

Kinestetik-amaliy oʻquvchilar fizik harakatlar va amaliy faoliyat orqali yaxshi oʻrganadilar, shuning uchun 
qoʻllanmalar, koʻrsatmalar va amali loyihalarga asoslangan matnlar ular uchun mos keladi. Matn bilan manipu
lyatsiya qilish (kesish, qayta tashkil etish, model yaratish) va rolga asoslangan oʻqish ularning tushunishini 
chuqurlashtiradi. Multimodal oʻquvchilar turli kanallarni kombinatsiya qilishni afzal koʻradilar, shuning uchun 
ular uchun turli formatdagi matnlar va multimedia manbalar, shuningdek tanlov imkoniyati taqdim etish optimal 
strategiyadir. Bu tanlovli yondashuv oʻquvchilarga oʻz afzalliklari va ehtiyojlariga mos keladigan oʻqish mate-
riallarini va baholash shakllarini mustaqil tanlash imkonini beradi, bu esa motivatsiyani oshiradi va oʻzini-oʻzi 
tartibga solish koʻnikmalarini rivojlantiradi.

Moslashtirilgan didaktik yondashuvlarni amalda qoʻllash uchun pedagogik jarayon bosqichalari aniq belgi-
lanishi kerak:

•	 Birinchi bosqichda diagnostika oʻtkaziladi: oʻquvchilarning oʻqish savodxonligi darajasi, kognitiv uslubi, 
afzal koʻradigan strategiyalari va motivatsiya xususiyatlari aniqlanadi. Bu maqsadda standartlashtirilgan 
testlar, kuzatish, va oʻquvchilar bilan suhbat usullaridan foydalaniladi.

•	 Ikkinchi bosqichda individual yoki kichik guruhlar uchun moslashtirilgan oʻqitish rejasi ishlab chiqiladi: 
matnlar tanlash mezoni, qoʻllab-quvvatlash vositalari, oʻqish strategiyalari va baholash shakllari aniqlanadi.

•	 Uchinchi bosqichda rejani amalga oshirish jarayonida oʻquvchilarning rivojlanishi doimiy monitoring qilinadi: 
qanday strategiyalar samarali ishlayotganligi, qaysi qiyinchiliklar saqlanib qolayotganligi kuzatiladi.

•	 Toʻrtinchi bosqichda monitoring natijalari asosida pedagogik yondashuv sozlanadi: samarasiz strategiyalar 
oʻzgartiriladi, yangi qoʻllab-quvvatlash vositalari kiritiladi, murakkablik darajasi oshiriladi yoki kamaytiriladi. 

Moslashtirilgan yondashuvning samaradorligini baholash uchun quyidagi mezonlar qoʻllaniladi: oʻqish 
savodxonligi koʻrsatkichlarining yaxshilanishi (tezlik, aniqlik, tushunish chuqurligi), oʻquvchining metakognitiv 
koʻnikmalarining rivojlanishi (oʻz oʻqish jarayonini monitoring qilish va strategiyalarni moslashtirishga qodir 
boʻlish), oʻqishga boʻlgan motivatsiya va qiziqishning oshishi, mustaqil oʻqish faoliyatining kengayishi va oʻziga 
ishonchning kuchayishi. Bu mezonlar majmuasi moslashtirilgan didaktik yondashuvlarning nafaqat kognitiv, 
balki affektiv va motivatsion jihatlarini ham hisobga olishni taʼminlaydi.

XULOSA VA TAKLIFLAR
Oʻqish savodxonligini rivojlantirishda oʻquvchilarning individual profili asosida moslashtirilgan didaktik 

yondashuvlarni qoʻllash zamonaviy ta’limning muhim talabi hisoblanadi. Tadqiqot natijalari shuni koʻrsatadiki, 
oʻquvchilarning oʻqish savodxonligi darajasi, kognitiv uslubi, afzal koʻradigan oʻqish strategiyalari va motivatsiya 
xususiyatlariga mos keladigan differentsiallashtirilgan pedagogik strategiyalar tizimi oʻqish kompetensiyalari
ning samarali rivojlanishini taʼminlaydi. Individual profilga asoslangan yondashuv uchta asosiy komponentni 
oʻz ichiga olishi kerak: diagnostika komponenti (oʻquvchilarning individual xususiyatlarini aniqlash), didaktik 
komponent (moslashtirilgan strategiyalar tizimi), va monitoring komponenti (doimiy kuzatish va sozlash).

Maqolada ishlab chiqilgan konseptual model oʻqish savodxonligi darajasiga qarab texnik, tushunish va 
metakognitiv strategiyalarni darajalashtirishni, shuningdek kognitiv uslub va oʻqish strategiyalariga qarab matn 
turlari, qoʻllab-quvvatlash vositalari va baholash shakllarini tanlash tamoyillarini belgilaydi. Amaliy tavsiyalar 
oʻqituvchilarga diagnostika, rejalashtirish, amalga oshirish va monitoring bosqichlarida amal qilish uchun aniq 
yo’riqnoma beradi.

Moslashtirilgan didaktik yondashuvlarning samaradorligi nafaqat oʻqish koʻrsatkichlarining yaxshilanishi, 
balki oʻquvchilarning metakognitiv koʻnikmalarining rivojlanishi, motivatsiyaning oshishi va mustaqil oʻqish faoli-
yatining kengayishi orqali baholanishi lozim. Keyingi tadqiqotlar uchun moslashtirilgan yondashuvlarni raqamli 
texnologiyalar bilan integratsiyalash, turli yosh guruhlarida sinovdan oʻtkazish va oʻzbek ta’lim tizimining oʻziga 
xos kontekstida adaptatsiya qilish istiqbollarini oʻrganish tavsiya etiladi.

Oʻqish savodxonligini rivojlantirishda individual profilga asoslangan yondashuv nafaqat har bir oʻquvchining 
imkoniyatlarini maksimal darajada ro’yobga chiqarish, balki toʻgʻri pedagogik qoʻllab-quvvatlash orqali muvaf-
faqiyatga erishish imkoniyatini beradi.

Foydalanilgan adabiyotlar ro‘yxati:
1.	 OECD. PISA 2018 Results (Volume I): What Students Know and Can Do. Paris: OECD Publishing, 2019. 356 p.
2.	 Perfetti C., Stafura J. Word knowledge in a theory of reading comprehension // Scientific Studies of Reading. 2014. 

Vol. 18, № 1. P. 22-37.
3.	 Tomlinson C.A. How to Differentiate Instruction in Academically Diverse Classrooms. 3rd ed. Alexandria, VA: ASCD, 

2017. 245 p.
4.	 Выготский Л.С. Мышление и речь. Москва: Лабиринт, 2012. 352 с.
5.	 Paris S.G., Hamilton E.E. The development of children’s reading comprehension // Handbook of Reading Research. 

Vol. III. Mahwah, NJ: Lawrence Erlbaum Associates, 2009. P. 32-53.
6.	 Корнев А.Н. Нарушения чтения и письма у детей: диагностика, коррекция, предупреждение. Санкт-Петербург: 

Речь, 2018. 336 с.
7.	 Унт И.Э. Индивидуализация и дифференциация обучения. Москва: Педагогика, 2015. 192 с.
8.	 Шарипов Ш.А., Муслимов Н.А. Бошланғич синф ўқувчиларида ўқиш малакасини шакллантириш. Тошкент: 

Ўқитувчи, 2019. 184 б.
9.	 McNamara D.S. Reading comprehension strategies: Theories, interventions, and technologies. New York: Psychology 

Press, 2020. 428 p.
10.	 García J.R., Cain K. Decoding and reading comprehension: A meta-analysis to identify which reader and assessment 

characteristics influence the strength of the relationship in English // Review of Educational Research. 2019. Vol. 89, 
№ 3. P. 246-286.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

522

2026-yil, mart, 3(2)-son

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

